
Tað skriva kommunurnar í 
tíðindaskrivi.

Borgarstjórarnir í Vágum, 
Rósa Samuelsen og Sune Jac­
obsen,   førdu fram á fund­
inum, at  tey ynskja støðugt 
at betra um og økja heilsu­
tænasturnar til borgararnar 
í kommununum í Vágum, og 
somuleiðis at tryggja sær, at 
hetta verður gjørt í samsvari 
við tær ætlanir, sum lands­
stýrismaðurin hevur á 
økinum, og sum eru komnar 

til sjóndar í m.a. Heilsuný­
skipanini. 

Sambært Heilsunýskip­
anina  skulu heilsudeplar set­
ast á stovn kring landið, har 
dentur   verður   lagdur á at 
veita og menna heilsufremj­
andi og sjúkrafyribyrgjandi 
tilboð, kanningar, veitingar 
og ráðgeving til borgaran. 
Ætlanin er, at stórur part­
ur av heilsuveitingunum til 
borgarar við varandi sjúk­
um og eldri skal kunna fara 

fram í heilsudeplunum. 
Á heilsudeplunum fara 
at starvast viðkomandi 
heilsustarvsfólk, t.d. komm­
unulæknar, sjúkrarøktar­
frøðingar, heilsufrøðingar, 
kostfrøðingar,  sálarfrøðingar, 
ergoterapeutar, fysioterapeut­
ar og ljósmøður. 

Landsstýrismaðurin varð 
kunnaður um virksemið, sum 
fer fram á Heilsumiðstøðini 
í Miðvági. Har starvast 
kommunulæknar og onnur 

heilsustarvsfólk m.a. sjúkra­
røktar- og heilsufrøðingur 
og ljósmóðir. Hølisviðurskift­
ini á Heilsumiðstøðini eru 
sera góð. Tað ber væl til at 
innrætta hølini á ein slíkan 
hátt, at onnur heilsustarvs­
fólk afturat kunnu húsast 
har. Serliga er ynski hjá 
kommununum at víðka um 
virksemið við at fáa fysio­
terapeut og økispsykiatri.  

Semja varð um at tað 
er ein   fyrimunur at savna 

heilsustarvsfólkini á einum 
stað, tí á henda hátt ber til 
at skapa faklig umhvørvi og 
faklig samstørv – bæði inn­
an egnar fakbólkar og tvør­
fakligt.

Karsten Hansen kunn­
aði um ætlanina við Heilsu­
nýskipanini. Tørvur er á 
nýggjum loysnum til tess at 
kunna handfara ymsu av­
bjóðingarnar á m.a. heilsu­
økinum.   Somuleiðis kunn­
aði hann um ætlanirnar við 

játtanini til økisheilsutæn­
astur.

Borgarstjórarnir  í Vágum 
og landsstýrismaðurin samd­
ust um at arbeiða víðari við 
málinum um at betra um 
heilsutænasturnar í Vágum. 
Kommunurnar og Heilsu­
málaráðið hava valt hvør sín 
kontaktpersón at taka sær 
av tí   ítøkiliga arbeiðinum. 
Katrin Gaard fyri Heilsu­
málaráðið og Sonja Klein fyri 
kommunurnar í Vágum. 

Øktar og betri heilsutænastur 
til borgarar í Vágum

Ferðavinnan 
í Suðuroy fær 
skrivstovu 
og nýtt 
starvsfólk
– Vit eru væl vitandi um, at Suðuroyggin er 
rík av føroyskari søgu, vakrari og stórslidnari 
náttúru og ikki minst eitt skemtingarsamt 
fólkaslag ið vísir stóran blíðskap. 
Tað sigur Ferðavinnan í 
Suðuroy í tíðindaskrivi:

– Ferðavinnan í oynni hevur nógv at bjóða ferðafólki, 
men uttan betur samskipan fáa vit ikki givið 
gestunum eina uppaftur betur uppliving, sigur Arni 
Nielsen formaður í Suðuroyar Ferðavinnufelag.

Við teimum krøvum, sum í dag eru innan 
ferðavinnu, mugu vit spenna okkum út. Í Suðuroynni 
mugu allar kommunur arbeiða saman og skipa eina 
felags marknaðarføring av oynni undir einum. 

Um vit vilja hava fólk at síggja at hetta veruliga 
er ein vinna við møgulleikum mugu vit lyfta 
ferðavinnuna í oynni á eitt hægri støði.  Bestu úr­
slitini røkka vit við at samstarva, bæði innanhýsis og 
við ferðavinnuna norðanfjørðs, sigur Arni Nielsen.

Vit spenna bogan nú, og bjóða framtíðar 
ferðavinnuni vælkomnari, og hetta gera vit við at 
seta eitt starvsfólk afturat. Haraftur verður skriv­
stova opnað. 

Jana Jensen sum er útlærd frá Ferðaráð Føroya í 
2009, og tók B.A í Altjóða vinnusamskifti og markn­
aðarføring á Syddansk Universitet í 2013, er sett 
í starv frá 1. Juli og eru hetta sera góð tíðindi fyri 
okkum øll sum ynskja tað besta fyri menningina av 
ferðavinnuni í Suðuroy, sigur Arni Nielsen. 

– Suðuroyggin er ein sonn perla í ferðavinnu høpi, 
og eg eri ótrúliga spent uppá hesa uppgávuna. Tað 
er stórur áhugi fyri ferðavinnuni, og eg trúgvi, at við 
góðum samstarvi kann ferðavinnan skjótt blóma í 
oynni, sigur Jana Jensen.

– Vit eru nú farin undir at stinga út í kortið, 
hvønn veg leiðin skal ganga, og longu nú eru fleiri 
sera áhugaverd tiltøk og átøk fyri framman, sigur 
ein sera bjartskygtur Arni Nielsen at enda.

G! Troyggjan 2014
Íblásturin til troyggjuna er úr 
ríku skipstroyggjumentanini 
í Gøtu. 

Høvuðsmynstrið, sum 
er Blásastovu mynstri úr 
Norðagøtu, verður brotið 
av við einum borda, sum er 
spegilsmynd av Støðlafjalli. 

Tógvið, ið troyggjan er 

bundin av, er samfingið tógv 
frá Navia. Samfingið tógv 
inniheldur føroyska ull og 
enska lambsull. 

Einans 60 troyggjur eru 
til av hesari sermerktu G! 
troyggju. Troyggjan kemur 
út í 2 litum.

Troyggjan kemur á 

marknaðin 15. Juli og fer at 
kosta 999,- kr. 

Troyggjan  kann keypast í 
Navia handlinum á Toftum og 
SMS umfram á festivalinum í 
Syðrugøtu.

Navia hevur somuleiðis 
staðið fyri sniðgeving og 
framleiðslu av húgvum og 

T-troyggjum til festivalin, 
hesar taka somuleiðis støði 
í mynstrinum á G! troyggj­
uni.

Tað er Navia á Toftum, ið hevur staðið fyri framleiðsluni av 
G! Troyggjuni 2014 og er sniðgivin av Oddvör Jacobsen.

Vága- og Sørvágs kommuna hava  havt ein sera góðan og konstruktivan fund við Karsten 
Hansen, landsstýrismann, fyri at umrøða samstarv og at seta á stovn heilsudepil í Vágum.


